
Shivasaparyalokah

ஶிவஸபர்யாலோக:

லேக²க: - நந்த³ப்ரதீ³ப்தகுமார:

ஜிஷ்ணுநா ஜிஷ்ணுநா லோகாந் விஷ்ணுநா ப்ரப⁴விஷ்ணுநா ।
ப்³ரஹ்மணா ப்³ரஹ்மணாத்³யேந ஸ்துதாய ஸ்வாமிநே நம: ॥
ௐ நம: ஶிவாய । தத்ர ஸகலகுஶலகரம் ஶிவநாம ஏவ । ஶைவத³ர்ஶநமபி
ப³ஹுபுராதநம் நிகி²லேஸ்மிந் பா⁴ரதமண்ட³லே நூநமதீவ ப்ராசீநம் தா⁴ர்மிக-
ஸம்ப்ரதா³யேஷு ஸ்வகீயம் மஹத்வபூர்ணஸ்தா²நம் ப⁴ஜதே । ரு’க்³வேதே³
ருத்³ரரூபேண ஶிவஸ்ய ஸ்வரூபப்ரதிபாத³கா: ஸந்தி ப³ஹவோ மந்ரா இதி
நாபரோக்ஷம் ப்ரேக்ஷாவதாம் । கத்²யதே த்³ராவிட³தே³ஶே ஏவ ஶிவஸ்யாவிர்பா⁴வோ
ஜாத: । த்³ராவிட³தே³ஶ ஏவ ஶிவஸ்ய ஶிவபூஜாயாஶ்ச ஜந்மபூ⁴மிர்விராஜதேதராம் ।
யே மஹேஶ்வரநியுக்தே ஶ்ரௌதே ஸ்மார்தே ச கர்மணி ப்ரவர்தந்தே தே முச்யந்தே
। யே து ந ப்ரவர்தந்தே தே ஸம்ஸரந்தி । ததா²ஹி ஐதரேயோபநிஷதி³- பந்தா²
ஏதத்கர்ம தஸ்மாந்ந ப்ரமாத்³யேத நாதீயாத் ந ஹ்யத்யாயம்ஸ்தே । இதி ।
அக்³நி-ஸமுபாஸகாநாம் வைதி³காநாம் த⁴ர்மே லிங்கா³த்மகரூபேணோபாஸ்யஸ்ய
ஶிவஸ்யாவிர்பா⁴வ: கத²ம் ஸமஜநி இத்யஸ்மிந் விஷயே காநபி விசாராந்
விபஶ்சிதாம் மநஸ்தோஷாய ஸ்தோகமுதீ³ரயாமி । வைதி³கஸம்ஹிதாஸு ஶிவ
ஏவ ருத்³ரநாம்நா வ்யபதி³ஶ்யதே । அத²ர்வவேதே³ (11/2/9) ஶிவ ஏவ ப⁴வ-ஶர்வ-

பஶுபதி-பூ⁴தபத்யாதி³பி⁴ர்நாமபி:⁴ ஸமுதீ³ர்யதே ஸ்துதிப்ரஸங்கே³ । பஶுபதிஶப்³தோ³
ந க³வாதீ³நாம் சதுஷ்பாத³பஶூநாம் க்ரு’தே ப்ரயுக்த: । ருத்³ரஶப்³த³விஷயே
போஷகா: மந்த்ரா: ப்³ராஹ்ம்ணவாக்யாநி சாத்ர ஸமுபந்யஸ்யந்தே । ரு’க்³வேதே³-
த்வமக்³நே ருத்³ரோ அஸுரோ மஹோதி³வ:(2/1/6) அத²ர்வே- “யோ அக்³நௌ
ருத்³ரோ ய அப்ஸ்வந்தர்ய ஔஷதீ⁴ர்விருத⁴ ஆவிவேஶ । ய இமா விஶ்வா
பு⁴வநாநி சாக்ல்ரு’பே தஸ்மை ருத்³ராய நமோ அஸ்த்வக்³நயே ॥(7/87/1)

ஶதபதே²பி-“அக்³நிர்வை ஸ தே³வ: தஸ்யைதாநி நாமாநி । ஶர்வ இதி ப்ராச்யா
ஆசக்ஷ்யதே । ப⁴வ இதி யதா² வாஹீகா: । பஶூநாம் பதீ ருத்³ரோக்³நிரிதி
தாநஸ்யாஶாந்தாந்யேவேதராணி நாமாநி । அக்³நிரித்யேவ ஶாந்ததமம் ।” ( ப்³ரா0-
1/7/3/8) இதி । ஏதாபி: ⁴ ருத்³ரஸ்ய அக்³நிரூபத்வம் ஸித்³த⁴ம் । ஸாம்ப்ரதிகீ

ஶிவஸபர்யாலோக:

ஶிவோபாஸநாபத்³த⁴திரபி ஸித்³தா⁴ந்தமிமம் ஸுதராம் த்³ரட⁴யதி । ஜலதா⁴ரீதி
நாம்நா க்²யாதஸ்ய ஸ்த²லஸ்ய மத்⁴யே விராஜதே ஊர்த்⁴வமூலம் ஶிவலிங்க³ம்
। அபி⁴ஷேகப்ரிய: ஶம்பு: ⁴ இதி வசநாத் ஜலஸ்யாபி⁴ஷேகேணைவ ஶம்பு: ⁴ பரமாம்
ப்ரீதிமாவஹதி । ப⁴ஸ்மநோ தா⁴ரணம் ஶைவாநாம் முக்²யம் கர்தவ்யம் । இத்யயம்
ஸார்வகாலிக: ஸார்வபௌ⁴மஶ்சோபாஸநாபந்தா² ஶிவஸ்யாக்³நிபூஜயா நிதாந்தம்
ஸாம்யம் ப⁴ஜதே । ஊர்த்⁴வமூலம் ஶிவலிங்க³ம் வேதி³மத்⁴யே ப்ரோதீ³ப்தவஹ்நி:
। இத்யஸ்மிந் விஷயே ஶிவலிங்க³ஸ்ய க்ரு’தே ஜ்யோதிர்லிங்க³ஸ்ய ப்ரயோகோ³
ஜாத: । ருத்³ர ஏவ அந்தரிக்ஷஸ்தி²தவஹ்நிரூபாயா வித்³யுதோத்⁴யக்ஷரூபேண
வேதே³ஷு முஹுர்முஹுஶ்சிந்த்யதே । ததா²ஹி ஆத²ர்வணே- “மா நோ ருத்³ர
தவமநா மா விஷேண மாந: ஸம் ஸ்ரா தி³வ்யேநாக்³நிநா । அந்யத்ராஸ்மத்³
வித்³யுதம் பாதயைதாம்” ॥ (11/2/26) இதி । அத்ர அக்³நே ரூபத்³வயம்
ப்ரஸித்³த⁴ம் கோ⁴ராऽகோ⁴ராதநுபே⁴தா³த் । ப⁴யாவஹம் யத் கோ⁴ரம் தத்து
பீ⁴ஷணாநாம் ஸம்ஹாரகரம் । அகோ⁴ரரூபம் ஸுக²ஸௌக்²யவிவர்த⁴கம்
ப்ராணிநாம் ஸர்வதா³ கல்யாணகரம் । ஸம்ஹாரகோऽபி ருத்³ரோ ஜக³த:
ஸ்ரு’ஷ்டிகர்மண்யேவ ப்ரவர்ததே । யது³க்தம் மஹகவிநா காலிதா³ஸேந-
“க்ரு’ஷ்யாம் த³ஹந்நபி க²லு க்ஷிதிபி⁴ந்த⁴நேத்³தோ⁴ । பீ³ஜ-ப்ரரோஹ-ஜநநீம்
ஜ்வலந: கரோதி” ॥ (ரகு⁴09/80) ஸ்ரு’ஷ்டி-ப்ரலயயோ: பரஸ்பரம் ஸாபேக்ஷத்வாத்
। கருணயா ஹி ப⁴க³வத: ஸதா³ஶிவஸ்ய ஸ்ரு’ஷ்டி: । ஶம் ஸுக²ம் தஸ்மிந்
ப⁴வதீதி ஶம்பு:⁴ ஸ்வயமாநந்த³ரூப: । விஜ்ஞாநமநந்த³ம் ப்³ரஹ்மேத்யாதி³ ஶ்ருதே:
ஆநந்த³மஜமவ்யக்தம் நிஷ்கலம் தது³தா³ஹ்ரு’தமித்யாதீ³ஶ்வர்கீ³தாஸ்ம்ரு’தேஶ்ச
தத³வக³ம: । நநு ஶிவஸ்ய ஆநந்த³மயத்வே ப்ரீத்யாத்மக-ஸத்த்வகு³ணரூபத்வேந
ஸகு³ணத்வாத் பரிணாமாதி³தோ³ஷப்ரஸங்க:³ ॥ யச்சோக்தம் ஸாங்க்²யே-

“ப்ரீத்யப்ரீதிவிஷதா³த்மகா:ப்ரகாஶப்ரவ்ரு’த்திநியமார்தா:²।அந்யோந்யாபி⁴ப⁴வாஶ்ரயஜநநமிது²நப்ரவ்ரு’த்தயஶ்ச
கு³ணா:” ॥( ஸாம்0கா-12) இதி மைவம் । ப்ரீத்யாநந்த³ஶப்³த³யோர்பி⁴ந்நத்வாத்
। ததா²ஹி தத்த்வப்ரகாஶகாரேண-விஷயேந்த்³ரியஸம்ப்ரயோக³ஜந்யம் யத்ஸுக²ம்
தத்து ப்ரீதிஶப்³தே³நோச்யதே ।ஸததைகதாநதாப்ரவாஹரூபம் நித்யம் நிரதிஶ்ரயாத்மஸுக²மாநந்த³ஶப்³த³வாச்யமிதி
நோக்ததோ³ஷாவகாஶ: । அந்யே து ஸத்த்வகு³ணே நிர்மலே புண்யஹேதுநா
விஷயேந்த்³ரியஸம்ப்ரயோகே³ந பரிணதே நித்யஸுக²மேவ ப்ரீதிஶப்³தே³நோபதி³ஷ்டம்
। ப்ராதௌ³ஶைவத³ர்ஶநம் த்³வைதாऽத்³வைதபே⁴தே³ந த்³விவித⁴ம் ।அபி⁴நவகு³ப்தபாதா³ऽத்³வைதஶைவமதஸ்ய
ப்ரவர்தகா: ।இதரே த்³வைதவாத³மாஶ்ரிதம் ப்ரசலந்தி । த்³வைதாஶ்ரிதத⁴ர்மரூபேண
ஶைவமதஸ்ய ப்ரசார: ப்ரஸாரஶ்ச ந கேவலம் த்³வாத³ஶஜ்யோதிர்லிங்க³ஸ்த²லேஷு

ஶிவஸபர்யாலோக:

ஸோமநாத²-மஹாகால-விஶ்வநாத²-மல்லிகார்ஜுந-ஔங்காரேஶ்வர-கேதா³ரேஶ்வர-
பீ⁴மஶங்கர-த்ர்யம்ப³கேஶ்வர-வைத்³யநாத²-நாகே³ஶ்வர-ராமேஶ்வர-க்⁴ரு’ஷ்ணேஶ்வரேஷு
க்ரியதே அபிது ப்ரதிக்³ராமம் ப்ரதிநக³ரம் ப்ரதிஶிவமந்தி³ரேஷு ப்ரமாணயதிதராம்
। த³ஶவிதா⁴நி ஶைவத³ர்ஶநாநி । யத்³யபி ப³ஹூநி ஶைவமதாநி । தேஷு
காலமுக²-காபாலிக-காருணிகாதீ³நி தத்³விஷயகஸாஹித்யஸ்ய விலுப்தத்வாத்
நாமமாத்ரஜ்ஞாதாநி ப⁴வந்தி । த³ஶேஷு த்³வைதவாத³து⁴ரந்த⁴ரா பாஶுபதா ஶைவா:
த்³விப்ரகாரகா: । அநயோர்த்³விதீய: ஸித்³தா⁴ந்தஶைவ: பி⁴ந்ந: த³க்ஷிணபா⁴ரதீய: ।
த்³வைதாऽத்³வைதபரகோ நகுலீஶபாஶுபத:।ஶ்ரீகண்ட²ஸமர்த²க:விஶிஷ்டாத்³வைதீ
। ஶ்ரீபதிஸ்தா²பித ஶுத்³த⁴த்³வைதாऽத்³வைத-ஸேஶ்வராऽத்³வைத-ஶிவாऽத்³வைத-
விஶேஷாऽத்³வைத -ரஸேஶ்வரபே⁴தே³ந வீரஶைவா: ப்ரஸித்³தா: ⁴ । சத்வாரி
அத்³வைதஶைவத³ர்ஶநாநி । தேஷு பாணிநிகு³ரு-நந்தி³கேஶ்வரப்ரதிபாதி³தமேகம்
। காஶ்மீரிகை: ப்ரதிபாதி³தாநி ப்ரத்யபி⁴ஜ்ஞா-க்ரம-குலேதி நாமபி: ⁴ ப்ரஸித்³தா⁴நி
ச த்ரீணி । கௌ³தம-கணாதௌ³ ஶைவௌ ஆஸ்தாம் । வாத³ராயணேந
பாஶுபதமதம் ஸமாலோசிதம் । ப்ரதா⁴நம் சாத்ர உபாதா³நகாரணம் ।
மஹத் ஆரப்⁴ய ப்ரு’தி²வ்யந்தா: த்ரயோவிம்ஶதி-பதா³ர்தா:² கார்யாந்தர்க³தா:
। பஶ்சாத்காபிலே முக்²ய: ப்ரக்ரு’திபதா³ர்த:² ஸ்வீக்ரு’த: । மஹதா³தீ³நி
த்ரயோவிம்ஶதி: கார்யாணி இதி விசாரதா⁴ரா பாஶுபதப்ரபா⁴வக்ரு’தா வேதி
ஸம்பா⁴வ்யதே । பாதஞ்ஜலயோக³த³ர்ஶநம் துஶைவப்ரதிபாதி³தஸ்யஷட³ங்க³யோக³ஸ்ய
அங்க³த்³வயமந்யத் த்³வயம் யம-நியமம் தத்ர பரிவர்த⁴நமாத்ரம் । அத்³வைத-
ஶைவத³ர்ஶநே ஶங்கரஸ்ய ந விரோத: ⁴ । ஶங்கரோऽபி ஸ்வகீயே பா⁴ஷ்யே
மாயா ஈஶ்வரஶக்தி இதி ஶைவாநாம் மௌலிகஸித்³தா⁴ந்தம் ஸ்வீகரோதி ।
தத்ராதௌ³ பரமேஶ்வரப்ரோக்தே ஶிவஸூத்ரே பஞ்சசத்வாரிம்ஶத் (45)ஸூத்ராணி
வித்³யந்தே । தத்ர சைதந்யமாத்மா(ஶி0ஸூ0-1) । ஶிவ ஏவ விஶ்வஸ்யாத்மா ।
ஸஶ்சைதந்யஸ்வரூப: । விஶாலம் ஶைவத³ர்ஶநம் । காஶ்மீரே ஹ்ரு’ஷ்டப்ரு’ஷ்டம்
। தேஷு த்ரிகஸ்ய ப்ரபா⁴வோ ப³லவத்தர: । ஶைவத⁴ர்ம: ப்ராகை³திஹாஸிகே
வேதோ³பநிஷத்ஸுஇதிஹாஸேஷு த்³ரு’ஶ்யதே ।ஶைவாநாம்ஸ்வதந்த்ரஸித்³தா⁴ந்தேஷு
ப்ரகாஶோ விமர்ஶ:, பரிபூர்ணதா,ஸத்கார்யவாத:³,ஶிவஶக்திதத்த்வம்,ஸ்வாதந்த்ர்யம்
ஸ்பந்த:³, பரமேஶ்வரதாதி³விஷயா: ஸமுபவர்ணிதா: । மாயா-கால-புருஷ-ப்ரக்ரு’தி-
கு³ண -நாத²தத்த்வ-அவஸ்தா²த்ரய-அந்த:கரண-பா³ஹ்யகரண-ப்ரமேயதத்த்வ-

லோகஸ்ரு’ஷ்டி-கலாபஞ்சக-அண்ட³சதுஷ்டய-மலஸ்வரூப-மலத்ரய-அகலப்ரமாதா-
மந்த்ரமஹேஶ்வர-மந்த்ரவித்³யேஶ்வர-விஜ்ஞாநாகல-ப்ரலயாகல-ஸகல-லீலாவிலாஸ-

அஜ்ஞாந-ஜ்ஞாந-ஜீவந்முக்தி-முக்தஶிவ-தே³ஹஸ்த²ஶிவ-விதே³ஹமுக்தி-ஶக்திபாத-

ஶிவஸபர்யாலோக:

ஸௌஷுப்தமுக்தி-முக்த்யாபா⁴ஸாதீ³நாம் விஷயாஸ்தத்ர பரிஶீலநீயா: ।
த⁴ர்மபாலநே பா³ஹ்யபூஜா-ஸாத⁴நா-ப⁴க்தி-சர்யா-ஆசார-ஸமாவேஶ-அநுபாய-
ஶாம்ப⁴வோபாய- மாத்ரு’கா-மாலிநீத்யாதி³ஶாக்தோபாயக³ம்யஜ்ஞாநயோகா³
ஆணவோபாய-க்ரியாயோக³-த்⁴யாநயோக³-உச்சாரயோக³-கரணயோக³-த்⁴வநியோக³-
தீ³க்ஷாதீ³நி விஷயாஶ்ச உக்தா: । ஶாக்தத்³ரு’ஷ்டி-பஞ்சஶக்தி-வித்³யா-
மஹாமாயா-த்³வாத³ஶகாலீஶக்தய: ஸநாதநஸித்³தா⁴ந்தரூபேண ஸங்கலித: ।
ஏதத்ஸர்வம் ஶைவத³ர்ஶநே ஸுஸ்பஷ்டம் । தத்ர தத்ர ஶைவத³ர்ஶநம் காஶ்மீரே,
காந்யகுப்³ஜே, மத்⁴யப்ரதே³ஶே ச த்³வைதஶைவஸித்³தா⁴ந்த: ப்ரசாரித: । ஶைவ-

த³ர்ஶநேஷு த்³வைதஶைவஸித்³தா⁴ந்த-வைஶேஷிகயோ:, ஸித்³தா⁴ந்தஶைவ-

ஸாங்க்²யயோ:,ஸித்³தா⁴ந்த-ஶைவாத்³வைதயோ:,ஸித்³தா⁴ந்தஶைவ-வையாகரணயோ:,
த்³வைதபாஶுபத-ஸித்³தா⁴ந்தத்³வைதயோஶ்ச ப³ஹுதா⁴ பே⁴த:³ ப்ரதீயதே । ஸர்வத்ர
பதி-பாஶ-பஶு இதி த்ரீணி தத்த்வாநி முக்²யாநி । ஸித்³தா⁴ந்தஶைவே ஷட்³
த்ரிம்ஶத்மதாநி । பதி: ஶிவ: । த்³விவிதா⁴ ஸ்ரு’ஷ்டி: । மல-மாயா-கர்ம-நிரோத⁴-
விந்த³வோ பஞ்சபாஶா: । பஶுஸ்த்ரு’தீயோ ஜீவாத்மா த்ரிப்ரகாரக: । பாஶாந்தே
ஶிவதாஶ்ருதே இதி ம்ரு’கே³ந்த்³ரே-
சைதந்யம் த்³ரு’க் க்ரியாரூபம் தத³ஸ்யாத்மநி ஸர்வதா³ ।
ஸர்வதஶ்ச யதோ முக்தௌ ஶ்ரூயதே ஸர்வதோமுக²ம் ॥ (ஸ0த³0ஸம்0-20)

அதா²தௌ³ ஶிவலிங்க³-பூஜந-மஹிமா ப⁴விஷ்யே- லிங்கே³ தே³வோ மஹாதே³வ:

ஸர்வதே³வநமஸ்க்ரு’த: । அநுக்³ரஹாய லோகாநாம் தஸ்மாந்நித்யம் ப்ரபூஜயேத்
॥ இதி । அபிச தத்ர- யஸ்து பூஜயதே நித்யம் ஶிவம் த்ரிபு⁴வநேஶ்வரம்
। ஸ: ஸ்வர்க³ராஜ்யமோக்ஷாணாம் க்ஷிப்ரம் ப⁴வதி பா⁴ஜநம் ॥ இதி ।
லிங்கா³ர்சநாத்கிஞ்சித³தி⁴கம் புண்யம் நாஸ்தி ।லிங்க³பூஜநேந துஸர்வதே³வார்சநம்
ப⁴வதி । யது³க்தம் லிங்க³புராணே- லிங்கே³து பூஜிதே ஸர்வமர்சிதம் ஸ்யாச்சராசரம்
। தஸ்மாத் ஸதா³ர்சநம் கார்யம் லிங்க³ஸ்ய ஸுமஹாத்மந: ॥ இதி । ஶிவபூஜகஸ்ய
ஶிவலோகப்ராப்திர்ப⁴வதி । ஸ: ஶிவஸாயுஜ்யதாம் ப்ராப்நோதி । ததா²ஹி
லிங்கே³- அநேகஜந்மஸாஹஸ்ரம் ப்⁴ராம்யமாணஸ்து யோநிஷு । க: ஸமாப்நோதி
வைமுக்திம் லிங்கா³ர்சநம்ரு’தேநர: ॥ ஸர்வேந்த்³ரியப்ரஸக்தோऽபி யுக்தோ வா
ஸர்வபாதகை: । ஸ: ப்ரயாதி ஶிவம் தே³வி லிங்க³ம் யோऽர்சயதீஹமே ॥ இத³ம்
ஸர்வம் ஶிவபூஜாயா: வைஶிஷ்ட்யம் புராணஸமர்தி²தம் । ஶிவபூஜநம் விநா
போ⁴ஜநக்³ரஹணமபிநிஷித்³த⁴ம் । உக்தம் ச ப⁴விஷ்யே- வரம்ப்ராணபரித்யாக:³
ஶிரஸோவாபிகர்த்தநம் । நத்வஸம்பூஜ்ய பு⁴ஞ்ஜீத ப⁴க³வந்தம் த்ரிலோசநம் ॥

ஶிவஸபர்யாலோக:

ஸர்வதை³வநமஸ்க்ரு’தம் ஶிவலிங்க³ம் யோ த்³வேஷ்டி: ஸோ நூநம் நர்ககா³மீ
ப⁴வதி । தஸ்ய க்ரு’தே பு⁴க்திமுக்தீ ந ஸ்த: । ஶிவபுராணே ஶிவபூஜநஸ்ய
மஹ்த்ப²லம் ஸமுபதி³ஷ்டம் । தத்து ஶதகோ³தா³நாத³பிஶ்ரேஷ்ட²தரம் ।
ஹவிர்யஜ்ஞாத³பிஶ்ரேஷ்ட²தமமிதி । ததா² சோக்தம்- யத்ப²லம் பாகயஜ்ஞேஷு
ஹவிர்யஜ்ஞேஷு யத்ப²லம் । ஏகாஹ்நாதத³வாப்நோதி ஶிவலிங்கா³ர்சநே
ரத: ॥ அபிச- க³வாம் ஶதஸஹஸ்ரஸ்ய ஸம்யக்³ த³த்தஸ்ய யத்ப²லம் ।
த³ஶாஹாத்தத³வாப்நோதி ஶிவலிங்கா³ர்சநே ரத: ॥ இதி । லிங்க³ஶப்³தா³ர்த²
உச்யதே । -ஆகாஶம்லிங்க³மித்யாஹு: ப்ரு’தி²வீதஸ்ய பீடி²கா । ஆலய:
ஸர்வபூ⁴தாநாம் லயநாத்லிங்க³முச்யதே॥ஸ்பஷ்ட:।ஶாஸ்ராந்தரே ப³ஹுவிதா⁴நாம்
லிங்கா³நாம் வர்ணநம் வித்³யதே । அபி ச கஸ்ய லிங்க³ஸ்ய க: பூஜக:
இத்யஸ்மிந் விஷயே ப்³ரஹ்மோக்தி: தே³வீபுராணே- வார்க்ஷம்வித்தப்ரத³ம் லிங்க³ம்
ஸ்பா²டிகம் ஸர்வகாமத³ம் । நார்மத³ம் கி³ரிஜம் ஶ்ரேஷ்ட²மந்யத்³வாபி ஹி
லிங்க³வத் ॥ பார்தி²வலிங்க³ஸ்ய வாணலிங்க³ஸ்ய ச மஹிமா ஸர்வதந்த்ரேஷு
ப்ரஸித்³தா⁴ । யது³க்தம் ப⁴விஷ்யே- வாணலிங்கா³நி ராஜேந்த்³ர க்²யாதாநி
பு⁴வநத்ரயே । ந ப்ரதிஷ்டா² ந ஸம்ஸ்காரஸ்தேஷாமாவாஹநம் ததா² ॥
அந்யச்ச- ய: க்ரு’த்வா பார்தி²வம் லிங்க³மர்சயேத் ஶுப⁴வேதி³கம் । இஹேவ
த⁴நவாந் ஶ்ரீமாந் ஸோऽந்தேருத்³ரோऽபி⁴ஜாயதே ॥ ப்³ரஹ்மண: ஶைலஜம், ஹரே:
நீலமணிமயம், இந்த்³ரஸ்ய மணிமயம், விஶ்வதே³வாநாம் ரோப்யமயம், வாயோ:
பைத்தலம், வஸூநாம் காம்ஸ்யஜம், அஶ்விநிகுமாரயோ: ஹிரண்மயம், வருணஸ்ய
ஸ்பா²டிகம், வஹ்நே: ரத்நமயம், ஸோமஸ்ய மௌக்திகம்,ஸூர்யஸ்ய இந்த்³ரநீலஜம்,
தா³நவாநாமாயஸம், பிஶாசாநாம் த்ரபுஜம், யோகி³நாம் ஸீஸஜம், கு³ஹ்யகாநாம்
தாம்ரஜம், மாத்ரூ’ணாம் வஜ்ரலௌஹம், க்³ரஹநக்ஷத்ராணாம் து வைடூ³ர்ய-லிங்கா³நி
உபாஸநார்த²ம் ஸ்தி²ரீக்ரு’தாநி । அந்யத்ர ஶாலக்³ராமஶிலாயாம் ஶிவார்சநமபி
ப³ஹுபுண்யப்ரத³முக்தம் । யது³க்தம் பாத்³மே- ஶாலக்³ராமஶிலாலிங்கே³ ய: கரோதி
மமார்சநம் । தேநார்சித:கார்த்திகேய யுகா³நாமேகஸப்ததி: ॥ஶிவகைவல்யபோ⁴ஜநே
யதி³ வா தோ³ஷாதோ³ஷோ வித்³யதே கிந்து ஶாலக்³ராமஶிலாயாம் ஶிவார்சநேந
ந கஶ்சித்³ தோ³ஷோ வித்³யதே । யது³க்தம்- அக்³ராஹ்யம் மம நைவேத்³யம்
பத்ரம் புஷ்பம் ப²லம் ஜலம் । ஶாலக்³ராமஶிலாலிங்கே³ ஸர்வம் யாதி பவித்ரதாம்
॥ இதி । ஸம்ப்ரதி ஶிவஸ்நாநாக்²யமபி⁴ஷேகப்ரயோகா³ உச்யந்தே । ஆதௌ³

ப்³ராஹ்மம் ஸ்நாநம் । தத்து கபிலாபஞ்சக³வ்யம் குஶவாரியுக்தம் । தத்ப²லம்
ப்³ரஹ்மபுராணே- ஏகாஹமபி யோ லிங்கே³ ப்³ராஹ்மம் ஸ்நாநம் ஸமாசரேத் । விதூ⁴ய
ஸர்வபாபாநி ருத்³ரலோகே மஹீயதே । கபிலாபஞ்சக³வ்யேந த³தி⁴க்ஷீரக்⁴ரு’தேந ச

ஶிவஸபர்யாலோக:

। ஸ்நாநம் ஶதகு³ணம் ப்ரோக்தமிதரேப்⁴யோ ந ஸம்ஶய: ॥ க்ரு’ஷ்ணாஷ்டம்யாம்
க்⁴ரு’தஸ்நாநம் விம்ஶதிகுலோத்³த⁴ரணம் । க்ஷீரஸ்நாநஸ்ய மஹிமா அதீவ
ஶ்ரேஷ்டா² । ததா²ஹி-அயுதம் யோ க³வாம் த³த்³யாத்³ தோ³க்³த்⁴ரீணாம் வேத³பாரகே³
। வஸ்த்ரஹேமாதி³யுக்தாநாம் க்ஷீரஸ்நாநஸ்ய தத்ப²லம் ॥ த³தி⁴ஸ்நாநஸ்ய ப²லம்-
த³த்⁴நாது ஸ்நாபயேல்லிங்க³ம் ஸக்ரு’த்³ ப⁴க்த்யா து யோ நர: ।ஸர்வபாபவிநிர்முக்த:
ஶிவலோகே மஹீயதே ॥ மது⁴ஸ்நாநஸ்ய ப²லம்- மது⁴நா ஸ்நாபயித்வா து ஸக்ரு’த்³
ப⁴க்த்யா து யோ நர: । பாபகஞ்சுகமுத்ஸ்ரு’ஜ்ய வஹ்நிலோகே மஹீயதே ॥ ஶர்கரயா
வித்³யாத⁴ரலோகப்ராப்தி: । திலதைலேந ஶைவபத³ப்ராப்தி: । கர்பூராக³ருதோயேந
ஶிவஸாயுஜ்யதாலாப: ⁴ । குங்குமஜலேந ஶ்ரியோலாப:⁴ । ப²லதோயேந ப்³ரஹ்மஜ்ஞோ
ப⁴வதி । ஸஹஸ்ராகும்பா⁴பி⁴ஷேகேந சிரஞ்ஜீவிதா । வஸ்த்ரபூததோயேந
து ஸர்வகாமாப்தி: । குஶோத³கேந ப்³ரஹ்மலோகாப்தி: । சந்த³நோத³கேந
க³ந்த⁴ர்வலோகலாப: ⁴ । புஷ்போத³கேந ஸூர்யலோகாப்தி: । ஸுவர்ணதோயேந
குவேரலோகப்ராப்தி: । ரத்நோத³கேந இந்த்³ரலோகேவாஸ: । ஸிதோஷ்ணோத³கேந
ச ப்ரமோத³தா ஜாயதேதி ப⁴விஷ்யபுராணாத் ஜ்ஞாயதே । ஏதத³திரிக்தம் பாடலீ-

உத்பல-பத்³ம- கரவீராதீ³நி பத்ராணி யோஜயித்வா ஸுரபி⁴ஜலேந ய: ஶிவாபி⁴ஷேகம்
கரோதி ஸ: ஸாக்ஷாத்³ ஶிவலோகம் க³ச்ச²தி । ஶர்கராயுக்தஹீமஜலேந
தா⁴ரோஷ்ணபயஸா ச ஶிவம் ஸம்ஸ்நாப்ய சாந்தே க்⁴ரு’தாபி⁴ஷேகேந ய: ஶிவம்
ஸந்தோஷயதி ஸ:ஸஹஸ்ராஶ்வமேத⁴யஜ்ஞப²லம் ப்ராப்நோதி । ம்ரு’த்திகாகும்பே⁴ந
தாம்ரகும்பே⁴ந க³வயஶ‍்ரு’ங்கே³ண கோ³முகி²நா வா பாத்ரேண ஶிவஸ்யாபி⁴ஷேக:
ஶ்ரூயதே । ஏதேஷாம் பாத்ராணாம் விநியோகே³நோத்தரத்தரப²லாநி ஜாயந்தே
। யச்சோக்தம்- ம்ரு’த்கும்பா⁴த்தாம்ரஜை: கும்பை: ⁴ ஸ்நாநம் ஶதகு³ணோத்தரம்
। ரோபைர்லக்ஷோத்தரம் ஜ்ஞேயம் ஹேமை: கோடிகு³ணோத்தரம் ॥ லிங்க³ஸ்ய
த³ர்ஶநாத்புண்யம் த³ர்ஶநாத்ஸ்பர்ஶநம் வரம் । ஸ்பர்ஶநாச்சார்சநம் புண்யம்
க்⁴ரு’தஸ்நாநமத:பரம் ॥ த³ஶாபராதா⁴ம்ஸ்தோயேந க்ஷீரேண ச ஶதம் லபே⁴த் ।
ஸஹஸ்ரம் க்ஷமதே த³த்⁴நா க்⁴ரு’தேநாப்யயுதம் லபே⁴த் ॥ இதி । ஸ்காந்தே⁴ऽபி
க்ஷீரஸ்நாநஸ்ய மஹதீ ப்ரஶம்ஸா க்ரியதே । ததா²ஹி- ஸம்ப³த்ஸரந்து ய:
குர்யாத்க்ஷீரேண ஸ்நபநம் ஶுசி: । கா³ணபத்யம் ச லப⁴தே வல்லப⁴த்வம்
ச நித்யஶ: ॥ அந்யத்ராபி- ஜலேந வ்ரு’ஷ்டிமாப்நோதி வ்யாதி⁴ஶாந்த்யை:
குஶோத³கை: । த³த்⁴நா ச பஶுகாமாய ஶ்ரியா இக்ஷுரஸேந ச ॥ மத்⁴வாஜ்யேந
த⁴நார்தீ²ஸ்யாந்முமுக்ஷுஸ்தீர்த²வாரிணா । புத்ரார்தீ² புத்ரமாப்நோதி பயஸா
சாபி⁴ஷேசநாத் ॥ வந்த்⁴யா வா காகவந்த்⁴யா வா ம்ரு’தவத்ஸா ச யாऽங்க³நா ।
ஸத்³ய: புத்ரமவாப்நோதி பயஸா சாபி⁴ஷேசநாத் । காமநாபே⁴தே³ந அந்யேப்ரயோகா³

ஶிவஸபர்யாலோக:

அபி வித்³யந்தே । விஸ்தரப⁴யாத் நோச்யதேऽத்ர । ஹர ஹர மஹாதே³வ ।
— லேக²க: - நந்த³ப்ரதீ³ப்தகுமார:

